
 

 

 

Соопштение за медиумите 

Брисел, 3 декември 2020 година 

Земјите на Западниот Балкан и ЕУ ветија повеќе образование, 
обука, истражување, иновации и култура на министерскиот 

состанок 

Шесте земји на Западен Балкан - Албанија, Босна и Херцеговина, Косово 1*, Црна Гора, 
Северна Македонија и Србија - ветија дека ќе ја зголемат поддршката за истражување, 
иновации, образование, обука и култура на министерскиот состанок за платформите на 
Западен Балкан за образование, обука, истражување и иновации со комесарот Марија 
Габриел и врвните претставници на Европската комисија, во среда, 2 декември. Тие ја 
изразија својата цврста поддршка за предложената „Агенда за Западен Балкан за 
иновации, истражување, образование, култура, млади и спорт“, позитивна и прогресивна 
визија за сите. 
 
Министрите за истражување, иновации, образование и култура од Западен Балкан 
учествуваа на состанокот каде што разменија мислења и искуства. Сите тие се обврзаа 
на зголемување на нивната поддршка за овие сектори и ги поддржаа различните 
програми на ЕУ насочени кон подобрување на прекуграничната соработка на овие 
полиња. 
 
Марија Габриел, комесар на ЕУ за иновации, истражување, култура, образование и 
млади, рече дека „Агендата за Западен Балкан за иновации, истражување, образование, 
култура, млади и спорт“ треба да им обезбеди можности на студентите, истражувачите, 
иноваторите и културните оператори, да им пристапуваат на новите пазари, да 
стануваат поконкурентни и да градат одржлив просперитет“.  
  
„Длабока агенда за иновации ќе биде од суштинско значење за подобрување на развојот 
на човечкиот капитал, како и за развој на одржлив екосистем за иновации“, рече таа. 
„Наша амбиција е да промовираме инклузивни и квалитетни системи за образование и 
обука, со цел да понудиме нови можности за младите во регионите“. 
 
Комесарот Габриел истакна дека инвестициите во образованието, иновациите и 
истражувањето ќе ги откријат талентите во регионот, што ќе биде од непроценливо  

 

1 * Ова именување не ги прејудицира ставовите за статусот и е во согласност со резолуцијата 
1244/1999 на Советот за безбедност на ООН и мислењето на МСП за декларацијата за 
независност на Косово. 



 

 

 
значење за зелените и дигиталните транзиции низ цела Европа. „Оваа агенда за 
иновации има за цел да го приближи Западен Балкан кон Европската унија, а младата 
генерација ќе биде во фокусот на нашата работа. Ние навистина треба да им пружиме 
поддршка и да им кажеме дека можеме да работиме заедно за да ги реализираме 
нивните идеи, нивните проекти и нивниот потенцијал“, додаде таа. „Сите алатки ни се 
на располагање за да ја направиме нашата заедничка иновација успешна приказна. Ајде 
да ги здружиме силите и да работиме на тоа“. 
 
Томас Рахел, парламентарен државен секретар на Германија во Сојузното 
министерство за образование и истражување, претставувајќи го претседателството на 
Советот на ЕУ, рече дека кризата со коронавирусот покажала колку се важни 
инвестициите во истражувањето, иновациите и технологијата.  
 
„Ниедна економија не може сама да ги реши главните предизвици на нашето време. 
Потребна ни е европска и меѓународна соработка во областа на науката и 
истражувањето, со цел да се бориме против пандемијата на коронавирусот и 
вештачките климатски промени“, рече тој. Тој истакна дека истражувачите од Западен 
Балкан се веќе добро интегрирани во европската истражувачка заедница и рече дека 
следната година Сојузно министерство за образование и истражување на Германија ќе 
обезбеди финансирање на 14 проекти со сите шест партнери од Западен Балкан. 
 
Министерскиот состанок е форум за размена на мислења помеѓу министрите од Западен 
Балкан, Европската комисија и земјите-членки на ЕУ. Тој ги собира министрите 
одговорни за иновации, истражување, образование и култура од Западен Балкан. 
 
Партнерите од Западен Балкан го зголемија своето учество во Хоризонт 2020 и 
Еразмус+ во последните неколку години и во моментов имаат за цел да се здружат со 
Хоризонт Европа. Сите тие исто така имаат силен потенцијал за соработка во системите 
за истражување и иновации. Ова е клучно, бидејќи интеграцијата на рамките за 
истражување и иновации на Западен Балкан во Европската истражувачка област е 
важен чекор напред на нивниот европски пат. 
 

-завршува-  
 
Хоризонт 2020: Отворено кон светот  
Хоризонт 2020 е најголемата мултинационална програма посветена на истражување и 
иновации и е „Отворена кон светот“. Целиот Западен Балкан (освен Косово*) е целосно 
поврзан со Хоризонт 2020, Рамковната програма за истражување и иновации на 
Европската унија. Косово* учествува во програмата како трета земја што не е поврзана 
со неа. Истражувачи, универзитети, истражувачки организации и компании од целиот 
свет, беа во можност да аплицираат и да учествуваат во активностите на Програмата за 



 

 

работа на Хоризонт 2020. Партнерите поврзани со Хоризонт Европа ги имаат истите 
права и обврски како и нивните партнери кои доаѓаат од ЕУ. 
 
Хоризонт Европа 
Инвестирањето во истражување и иновации е инвестирање во иднината на Европа. Ни 
помага да се натпреваруваме на глобално ниво и да го зачуваме нашиот уникатен 
социјален модел. Го подобрува секојдневниот живот на милиони луѓе овде во Европа и 
низ целиот свет, помагајќи да се решат некои од нашите најголеми општествени 
предизвици. Врз основа на достигнувањата и успехот на минатите водечки програми за 
истражување и иновации на ЕУ, Европската комисија предлага буџет од 100 милијарди 
евра за 2021-2027 година за Хоризонт Европа. Хоризонт Европа е најамбициозната 
програма за финансирање на истражувања и иновации досега. Таа ќе продолжи да ја 
поттикнува научната совршеност на Европа преку Европскиот совет за истражување и 
стипендиите и размените Марија Склодовска-Кири и ќе се заснова на научен совет, 
техничка поддршка и посветено истражување на Заедничкиот истражувачки центар. И 
таа ќе додаде ново ниво на амбиција и ќе го зајакне научното, економското и 
општественото влијание на финансирањето од ЕУ. 
 
Еразмус+ 
Шест земји кои не се членки на ЕУ целосно учествуваат во програмата. Северна 
Македонија е земја со полноправна програма од 2014 година, а Србија од 2019 година. 
Со програмата, во последниве години, се зголемија можностите во високото 
образование за студенти, ученици и вработени. Помеѓу 2015 и 2020 година, 
благодарение на Еразмус+, разменети се околу 49 000 студенти и вработени помеѓу ЕУ 
и Западен Балкан. Сѐ повеќе и повеќе институции за високо образование во регионот се 
занимаваат со развој на заеднички магистерски дипломи заедно со партнери во Европа, 
учествуваат во проекти за градење на капацитети и подготвуваат терен за реформа на 
високото образование. Во рамките на „Компонентата за млади“ од програмата Еразмус, 
околу 16 000 млади луѓе од регионот учествуваа во неформални размени и 
волонтирање. 
 
Нов Еразмус+ 
Програмата ќе обезбеди нови можности за поддршка на високообразовните институции 
за успешно преминување во дигиталното доба, за опремување на нивните студенти и 
вработени со дигитални вештини потребни за да напредуваат и да придонесат кон 
закрепнувањето од КОВИД-19. Исто така, ќе биде поинтернационална, поедноставна и 
поинклузивна. На тој начин, новите можности ќе му станат достапни и на Западен 
Балкан, вклучително и Виртуелните размени на Еразмус и новите активности во областа 
на ПОО (мобилност и градење на капацитети).  
 
Повеќе информации:      



 

 

• Агенда за Западен Балкан за иновации, истражување, образование, култура, 
млади и спорт 

• Основни информации 
• Биографии на говорниците  
• Извори (успешни приказни, инфографик, видеа, листови со факти итн.) 

 
За општи прашања, контактирајте со:  
Антигони Авгеропулу (Scholz & Friends Berlin GmbH)  
T: +49 30 700 186 390  
E: a.avgeropoulou@s-f.com 

https://wbc-rti.info/object/document/21163/attach/WB_Agenda_02122020_clean-1.pdf
https://wbc-rti.info/object/document/21163/attach/WB_Agenda_02122020_clean-1.pdf

https://www.eac-events.eu/website/3471/#https://www.eac-events.eu/website/3471/

